
                                                      Ներածություն 

 

Դպրոց գնալը շատ կարևոր պահ է երեխայի և նրա ծնողների կյանքում: 

Դպրոցում երեխայի ուսումնական հաջողությունները, նոր բացահայտումներին, 

գրաֆիկին և  նոր շրջապատին ադապտացվելը, հիմնականում կապված է այն 

բանի հետ, թե երեխան հոգեբանորեն որքան է պատրաստ կյանքի նոր շրջան 

մտնելուն: Շատ են վեցամյա երեխաները, ովքեր ասում են, որ չեն ուզում դպրոց 

գնալ, չեն ուզում սովորել։ Սա կարող է պայմանավորված լինել նրանով, որ որոշ 

երեխաներ պատրաստ չեն լսել մեծահասակին, չեն կարողանում վերահսկել 

իրենց հույզերն ու վարքը անհրաժեշտ մակարդակով, բավականաչափ անկախ 

չեն ինքնասպասարկման մեջ և դժվարանում են կապ հաստատել 

հասակակիցների և մեծահասակների հետ։ Այդիսկ պատճառով ուսուցիչն իր 

առջև դնում է խնդիր՝ երեխաների մեջ ձևավորել դպրոցի նկատմամբ 

հետաքրքրություն և դրա նկատմամբ դրական վերաբերմունք, սովորելու 

ցանկություն, զարգացնել ճանաչողական գործընթացները, որոնց միջոցով 

հաջող անցում է կատարվում դպրոցում նոր պայմաններին: Սակայն երեխայի 

պատրաստվածությունը դպրոցին չի սահմնափակվում  և որոշվում անձնային և 

ինտելեկտուալ բաղադրիչներով, այլև դեր են խաղում երեխայի ֆիզիկական 

հնարավորությունները: 

Աշխատանքի թեմայի արդիականությունը պայմանավորված է դպրոցին 

հոգեբանական պատրաստվածության ուսումնասիրության 

անհրաժեշտությամբ, քանի որ դպրոցին պատրաստվածության խնդիրը 

հոգեբանության և մանկավարժության ոլորտում ուսումնասիրվել է տարբեր 

ասպեկտներով՝ միաժամանակ գրականության մեջ առանձնացնելով 

պատրաստվածության տարբեր տեսակներ (անձնական, ինտելեկտուալ, 

կամային, հուզական, ֆիզիկական, սոցիալական պատրաստվածություն և այլն)։ 

Աշխատանքի նպատակն է պարզել 6-7 տարեկան երեխաների հոգեբանական և 

ֆիզիկական պատրաստվածության մակարդակը ուսումնական գործընթացի 

համար:   

   Գլուխ 1.  6-7 տարեկան երեխաների հոգեբանական զարգացումը 

Ավագ նախադպրոցական տարիքի երեխաների մոտ արդեն բավականաչափ 

բարձր զարգացում ունեցող կոմպետենտություն կա տարբեր տեսակի 

գործողություններում և շփման ոլորտում, ինչպես նաև կայուն դրական 

վերաբերմունք իրենց նկատմամբ, ինքնավստահություն: Նա կարողանում է 

դրսևորել հուզականություն և անկախություն սոցիալական և կենցաղային 

խնդիրների լուծման գործում։ Համատեղ խաղեր կազմակերպելիս երեխան 

կարողանում է պայմանավորվել մյուս երեխաների հետ, գիտի հաշվի առնել 

ուրիշների հետաքրքրությունները, որոշ չափով զսպել սեփական հուզական 

դրսևորումները։  

Տարբեր երևույթների համար ինքնուրույն բացատրություններ տալու փորձերը 

ցույց են տալիս ճանաչողական կարողությունների զարգացման նոր փուլ: 

Երեխան ակտիվորեն հետաքրքրվում է ճանաչողական գրականությամբ, 

սիմվոլիկ պատկերներով, գրաֆիկական գծապատկերներով, փորձում է դրանք 

ինքնուրույն օգտագործել [1] ։  Այս տարիքում դրվում են անհատականության 

հիմքերը՝ ձևավորելով մոտիվների կայուն կառույց: Ի հայտ են գալիս 

սոցիալական նոր պահանջներ (մեծահասակին հարգել և ընդունել, ընդունել 

հասակակիցներին,, հետևել սոցիումում ընդունված և սահմանված կանոններին 

և էթիկական չափանիշներին), առաջանում է մոտիվացիայի նոր տիպ 

(միջնորդավորված)՝ հիմնված կամային վարքագծի վրա, երեխան սովորում է 

սոցիալական արժեքների որոշակի համակարգ, բարոյական նորմեր և 

վարքագծի կանոններ հասարակության մեջ, որոշ իրավիճակներում նա արդեն 

կարող է զսպել իր անմիջական ցանկությունները և վարվել ոչ թե այնպես, 

ինչպես ցանկանում է տվյալ պահին, այլ այնպես, ինչպես  «անհրաժեշտ» է 

(օրինակ, չի ցանկանում հավաքել խաղալիքները, սակայն սենյակից դուրս գալիս 

անհրաժեշտ է անել դա) [2.] : Կատարվում է էգոցենտրիզմի և անհատի 

հավաքական կողմնորոշման հակասության աստիճանական լուծում՝ հօգուտ 

կենտրոնացման։ Կոնցենտրացիայի ֆենոմենը նկարագրվել է Ժան Պիաժեի 

կողմից: Կենտրոնանալը նշանակում է, որ երեխան կարող է տեսնել ամբողջ 

աշխարհը միայն իր տեսանկյունից: Երեխայի համար այլ տեսակետներ չկան:  

Բարոյական նորմերի ու կանոնների յուրացման գործընթացում ձևավորվում է 

ակտիվ վերաբերմունք սեփական կյանքի նկատմամբ, զարգանում է կարեկցանք 

և համակրանք։ 

Ավագ նախադպրոցական տարիքի երեխայի ինքնագնահատականը 

միանգամայն համապատասխանում է իրականությանը, երեխային ավելի 

նկարագրական է բարձր ինքնագնահատականը, քան ցածր 

ինքնագնահատականը։ Երեխան ավելի օբյեկտիվ է գնահատում 

գործունեության արդյունքը, քան վարքը։ 

Նախադպրոցական հասակից դպրոցական տարիքին անցնելիս՝ տեղի են 

ունենում բնավորության և վարքի ակնհայտ փոփոխություններ: Ի հայտ է գալիս 

քմահաճության, հատուկ ինչ-որ բան անելու ցանկություն և այլն: Այս 

ժամանակահատվածն անվանում են 6-7 տարեկանի ճգնաժամ կամ 

անմիջականության ճգնաժամ [6] :  

6-7 տարեկանում ակնառու պատկերավոր մտածողությունը զարգանում է 

վերացականի տարրերով։ Այնուամենայնիվ, երեխան դեռևս դժվարություններ է 

ունենում օբյեկտների միանգամից մի քանի ատրիբուտներ համեմատելու, 

առարկաների և երևույթների մեջ ամենակարևորն առանձնացնելու, մտավոր 

գործունեության ձեռք բերված հմտությունները նոր խնդիրների լուծմանը 

փոխանցելու հարցում: Ավագ նախադպրոցականի երևակայությունը դեռևս 

առարկայական հենք ունենալու կարիք ունի, սակայն ավելի քիչ, քան 

զարգացման նախորդ փուլերում: 

Այս տարիքում երեխան արդեն խաղից որպես առաջատար գործունեություն, 

աստիճանաբար անցում է կատարում դեպի ուսուցում: 

Ինքնագիտակցման ձևավորման շրջանը համապատասխանում է 7 տարեկանի 

ճգնաժամի հետ [3,5] ։ 

Այս ճգնաժամի հիմնական բաղադրիչը, ըստ Լ. Ս. Վիգոտսկու, այն է, որ երեխան 

սկսում է կողմնորոշվել իր զգացմունքներում, իր հուզական ապրումներում: Նա 

սկսում է հասկանալ ինքն իրեն, իր համար իմաստավորում է սեփական 

զգացունքները: Բացի այդ երեխան ստանում է սոցիալական կարգավիճակ, 

դիրք՝ աշակերտի, դպրոցականի պաշտոն, որն ինքնին ստեղծում է նոր 

հարաբերությունների մակարդակ շրջապատող աշխարհի հետ, նոր պահանջներ 

և նոր պարտականություններ: Այս ամենի շնորհիվ նրա մոտ նոր վերաբերմունք 



6 
 

է ձևավորվում  իր անձի նկատմամբ: Այս ժամանակահատվածում է ձևավորվում 

նաև ինքնասիրությունը, ինքնագնահատումն ու ինքնաարժևորումը: Այսպիսով՝ 

նախադպրոցական տարիքում երեխան անցում է կատարում դեպի ինքն իրեն 

գիտակցելու փուլ և իրեն սկսում դիտել որպես ֆիզիկական ինքնուրույնություն, 

անհատ ճգնաժամ [ 6 ] :  

Հոգեբանության մեջ լայնորեն քննարկվել է դպրության հոգեբանական 

պատրաստվածության հարցը։ 

Լ.Ս. Վիգոտսկին նշում է, որ դպրոցի պատրաստվածությունը որոշվում է 

երեխայի ունակությամբ՝ ընդհանրացնելու և տարբերելու շրջակա աշխարհի 

առարկաներն ու երևույթները անհրաժեշտ կատեգորիաներում: 

Լ.Ի. Բոժովիչը դպրոցին պատրաստվածությունը ներկայացնում էր որպես բարդ 

հատկանիշ, ներառյալ մտավոր գործունեության զարգացման որոշակի 

մակարդակ, ճանաչողական հետաքրքրություններ, ճանաչողական 

գործունեության կամայական կարգավորման պատրաստակամություն և 

ուսանողի սոցիալական դիրքը: 

Դպրոցական հոգեբանական պատրաստվածության համալիրում 

առանձնահատուկ տեղ է հատկացվում կամայականության զարգացմանը։  

Դ.Բ. Էլկոնինը և նրա համախոհները բացահայտեցին ուսումնական 

գործունեության մի քանի պարամետրեր, որոնք իրականում վերաբերում են 

կամայականության խնդրին: Դրանք են. 

 Կանոնին գիտակցաբար ենթարկվելու ունակություն; 

 Պահանջների տվյալ համակարգի վրա կենտրոնանալու ունակություն; 

 Բանախոսին ուշադիր լսելու և առաջարկվող առաջադրանքները 

բանավոր վերարտադրելու կարողություն. 

 Նյութի կամ պատկերի տեսողական ընկալման հիման վրա 

առաջադրանքն ինքնուրույն կատարելու ունակություն: 

 

Դպրոցում հոգեբանական պատրաստվածության նշված բաղադրիչներից բացի, 

Ի.Վ. Դուբրովինան առանձնացնում է ևս մեկ լրացուցիչ բաղադրիչ՝ խոսքի 

զարգացումը: Խոսքը սերտորեն կապված է բանականության հետ և 

արտացոլում է ինչպես երեխայի ընդհանուր զարգացումը, այնպես էլ նրա 

տրամաբանական մտածողության մակարդակը: 

Հիմնվելով դպրոցի հոգեբանական պատրաստվածության խնդրի լուծման 

տեսական մոտեցումների ընդհանրացման վրա՝ կարելի է առանձնացնել դրա մի 

շարք առանձնահատկություններ։ 

 Սովորելու և դպրոց հաճախելու մեծ ցանկություն (ուսումնառության 

մոտիվների հասունացում): 

 Բավականին լայն գիտելիքներ շրջապատող աշխարհի մասին: 

 Հիմնական մտավոր գործողություններ կատարելու ունակություն: 

 Ֆիզիկական և հոգեբանական տոկունության որոշակի մակարդակի 

հասնելը. 

 Մտավոր, բարոյական և գեղագիտական զգացմունքների զարգացում: 

 Խոսքի և հաղորդակցության զարգացման որոշակի մակարդակ [1] : 

 

6 տարեկան առաջին դասարանցին իր հոգեկան զարգացման մակարդակով 

մնում է դեռ նախադպրոցական։ Նա պահպանում է այդ տարիքին բնորոշ 

մտածողության առանձնահատկությունները, նրա մոտ գերակայում է ոչ 

կամային հիշողությունը, ուշադրության յուրահատկությունն այնպիսինն է, որ 

երեխան ընդունակ է արդյունավետ զբաղվել միևնույն գործով 10-15 րոպեից ոչ 

ավել։ 

6 տարեկան երեխայի անձի առանձնահատկությունները լրացուցիչ 

դժվարություններ են առաջացնում ուսման գործընթացում։ Ուսման 

խնդիրներին համապատասխանող ճանաչողական դրդապատճառները դեռ 

անկայուն և իրավիճակային են, դրա համար էլ դասերի ժամանակ երեխաների 

մեծամասնության մոտ այն դրդապատճառները դրսևորվում և պահպանվում են 

ուսուցչի ջանքերի շնորհիվ։ Բարձր ինքնագնահատականը շատ երեխաների մոտ 

հանգեցնում է նրան, որ նրանք դժվարանում են հասկանալ մանկավարժական 

գնահատման չափանիշները։ Իրենց ուսումնական գործունեության 

գնահատականը նրանք համարում են ամբողջ անձի գնահատական։ 

Բացասական գնահատականները, դիտողությունները նրանց մոտ առաջացնում 

են տագնապայնություն, անհարմարության վիճակ, ինչի հետևանքով 

աշակերտներից շատերը դառնում են պասիվ։ Երեխայի հուզական վիճակից 

կախված վարքի անկայունությունը դժվարացնում է ինչպես մանկավարժի հետ 

հարաբերությունները, այնպես էլ դասի ժամանակ երեխաների կոլեկտիվ 

աշխատանքը։ 

6 տարեկան երեխաներին ուսուցանելը դժվար է, ընդ որում այսպիսի ուսուցումը 

պետք է հաշվի առնի նրանց զարգացման առանձնահատկությունը։ 

6 տարեկան երեխաների զարգացման տարբեր կողմերի հետազոտությունները 

ցույց են տվել, որ նրանք իրենց հանգիստ, հարմարավետ, ինքնավստահ են զգում 

մանկապարտեզի նախապատրաստական խմբերում ուսուցանման ժամանակ՝ ի 

տարբերություն դպրոցի առաջին դասարանի։ Գլխավոր պատճառն այն է, որ 

մանկապարտեզի կենսառիթմը, մեծահասակի և հասակակիցների հետ շփման 

ոճը, առավել համապատասխանում է երեխայի հոգեկան զարգացման 

մակարդակին։ Իր սոցիալական անկայունության, նոր պայմաններին և 

հարաբերություններին հարմարման դժվարությունների պատճառով 6 

տարեկան երեխան կարիք ունի անմիջական հուզական կոնտակտի, բայց 

դպրոցական ուսուցման ֆորմալիզացված պայմաններում այդ պահանջմունքը չի 

բավարարվում։ Իսկ ի՞նչ է տեղի ունենում երեխայի հետ, եթե նա, 

այնուամենայնիվ հայտնվում է դպրոցական ուսուցման ֆորմալիզացված 

համակարգի մեջ, որում բավարար չափով հաշվի չի առնվում նրա տարիքային 

առանձնահատկությունները։ Ինչպես ցույց են տվել դպրոցում իրականացված 

կոմպլեքս հետազոտությունները, անբարենպաստ պայմաններում հաճախ 

վատանում է երեխաների առողջական վիճակը, կարող է քաշը պակասել, նվազել 

հեմոգլոբինի քանակն արյան մեջ, իջնում է տեսողության սրությունը, ի հայտ են 

գալիս գլխացավեր։ Ընդհանուր ինքնազգացողության վատացման պատճառով՝ 

նվազում է երեխայի ոչ այդքան բարձր աշխատունակությունը, ինչը բացասաբար 

է ազդում ուսման վրա։ Առանձին դեպքերում առաջանում են նևրոզներ, 

դպրոցական դեզադապտացիա, նրանք լարված են և ֆիզիկապես, և հոգեպես։ 

Հարաբերականորեն բարենպաստ պայմաններում հոգեբանական 

լարվածությունն աստիճանաբար նվազում է 1,5-2 ամսից։ Առավել խիստ 

պայմաններում այն պահպանվում է՝ առաջացնելով երկրորդային էֆեկտներ 

ինչպես հոգեբանական, այնպես էլ սոմատիկ առումներով [7] ։ 

Այսպիսով, պետք է հիշել, որ «դպրոցին պատրաստվածությունը» նշանակում է 

ոչ թե անհատական գիտելիքներ և հմտություններ, այլ դրանց ընդհանրացումը, 

որում պետք է ներկա լինեն բոլոր հիմնական տարրերը, թեև դրանց զարգացման 

մակարդակը կարող է տարբեր լինել: 

Անկախ այն բանից, թե երբ է երեխան դպրոց գնում՝ 6, թե 7 տարեկանում, նա իր 

զարգացման որոշակի շրջանում անցնում է ճգնաժամի միջով։ Այդ բեկումը 

կարող է սկսվել 7 տարեկանից, բայց կարող է և տեղավորվել 6-8 տարեկանների 

արանքում։ Ինչպես ցանկացած ճգնաժամ, 7 տարեկանի ճգնաժամը խիստ 

կապված է իրավիճակի խիստ փոփոխությունների հետ։ Կարևոր այն է, թե 

ինչպես է երեխան ապրում այն հարաբերությունների համակարգը, որում 

ներառված է. լինի դա կայուն կամ խիստ փոփոխվող հարաբերություններ։ 

Փոխվել է հարաբերությունների համակարգում սեփական տեղի ընկալումը, 

նշանակում է, փոխվում է զարգացման սոցիալական իրադրությունը, և երեխան 

հայտնվում է նոր տարիքային փուլի սահմանին։ Կրտսեր դպրոցական տարիքում 

գերակայող ֆունկցիան մտածողությունն է։ Դրա շնորհիվ ինտենսիվորեն 

զարգանում, վերակառուցվում են հենց մտածական գործընթացները, իսկ մյուս 

կողմից, ինտելեկտից է կախված մնացած հոգեկան ֆունկցիաների զարգացումը։ 

Եթե երեխան դպրոց է գնում՝ ընդունելով ծնողների արժեքները և 

հավակնությունները, ապա ավելի ուշ նա այս կամ այն չափով սկսում է 

կողմնորոշվել իր գործունեության արդյունքների, իր իրական առաջադիմության 

և հասակակիցների շրջանում կարգավիճակի վրա։ Դպրոցը և ընտանիքը 

ինքնագիտակցության զարգացման արտաքին գործոններն են։ Նրա 

զարգացումը կախված է երեխայի տեսական ռեֆլեքսիվ  մտածողության 

զարգացվածությունից։ Կրտսեր դպրոցական տարիքի ավարտին առաջանում է 

ռեֆլեքսիան և դրանով իսկ ստեղծվում են ինքնագնահատականի և անձնային 

որակների ձևավորման համար նոր հնարավորություններ [8] ։ 

Գլուխ 2.  Դպրոցական ուսուցման պատրաստվածության բաղադրիչների 

բնութագիրը 

6 տարեկան առաջին դասարանցին իր հոգեկան զարգացման  մակարդակով 

մնում է դեռ նախադպրոցական։ Նա պահպանում է այդ տարիքին բնորոշ 

մտածողության առանձնահատկությունները, նրա մոտ գերակայում է ոչ 

կամային հիշողությունը, ուշադրության յուրահատկությունն այնպիսինն է, որ 

երեխան ընդունակ է արդյունավետ զբաղվել միևնույն  գործով 10-15 րոպեից ոչ 

ավել։ 

2.1  Հոգեբանական պատրաստվածություն 

Հոգեբանական պատրաստվածությունը դպրոցին բարդ կազմավորում է, որը 

պահանջում է դրդապատճառային, ինտելեկտուալ, կամային ոլորտների 

զարգացման բարձր մակարդակ։ Սովորաբար առանձնացնում են հոգեբանական 

պատրաստվածության երկու ասպեկտներ՝ անձնային և ինտելեկտուալ։ Երկուսն 

էլ կարևոր են ինչպես ուսումնական գործունեության հաջող ընթացքի, այնպես էլ 

նոր պայմաններին արագ հարմարման համար։ 

Հոգեկան զարգացման բարձր մակարդակով 6 տարեկան երեխաների համար 

բնութագրական է համագործակցային-մրցակցային շփումը տարիքակիցների 

հետ։ Նրանք հետևում են ընդհանուր խաղային նպատակին, բայց միմյանց 

համարում են մրցակիցեր, հակառակորդներ։ Նրանք պլանավորում են իրենց 

գործողությունները՝ կանխատեսելով արդյունքը, հետևելով ընկերոջ 

գործողություններին, փորձելով նրան խանգարել։  

Դպրոցին երեխայի պատրաստվածության մասին սովորաբար դատում են 

խմբային աշխատանքներում նրա վարքով։ Այստեղ շատ կարևոր է և երեխայի 

կամային ոլորտի զարգացման առանձնահատկությունների դուրս բերումը։ 

Երեխայի վարքի կամային բնույթը դրսևորվում է ուսուցչի առաջադրած 

պահանջների, կանոնների կատարման ժամանակ։ Դրա համար էլ երեխայի 

կամային վարքի առանձնաատուկ մեթոդիկաների միջոցով։ 

 

2.2  Ինտելեկտուալ պատրաստվածություն 

Ինտելեկտուալ պատրաստվածությունը կապված է մտավոր գործընթացների 

զարգացման հետ. ընդհանրացնելու, օբյեկտները համեմատելու, դասակարգելու, 

նրանց էական առանձնահատկությունները դուրս բերելու, պատճառա-

հետևանքային կապերը գտնելու, եզրակացություններ կատարելու 

ընդունակություններ։ Երեխան պետք է ունենա լայն պատկերացումներ՝ 

պատկերային, տարածական, խոսքի զարգացման համապատասխան 

մակարդակ, ճանաչողական ակտիվություն։ 

6 տարեկան երեխայի մտածողությունը պատկերավոր է և բավական կոնկրետ։ 

Ակնառու-պատկերավոր մտածողության զարգացման մակարդակը որոշվում է 

կտրտած նկարների մեթոդիկայի օգնությամբ։ Երեխային տրվում են նկարի 

բաղկացուցիչ մասերը, որոնք պետք է այնպես դասավորել, որ ստացվի 

ամբողջական պատկեր։ Տարածական մտածողության զարգացման մակարդակը 

դուրս է բերվում տարբեր միջոցներով։ Արդյունավետ և հարմար է Ա. Վենգերի 

«լաբիրիթնոս» մեթոդիկան։ Հասկացական կամ բառատրամաբանական 

մտածողության մակարդակը որոշող մեթոդիկաները շատ են. «սյուժետային 

նկարների բացատրություն», «իրադարձությունների հաջորդականություն»։ 

 

2.3  Ֆիզիկական պատրաստվածություն 

Ֆիզիկական զարգացում + առողջական վիճակ + կենսաբանական տարիք = 

մորֆոլոգիական պատրաստվածություն: 

Ֆիզիկական զարգացման մակարդակը որոշվում է մի շարք չափանիշների 

գնահատմամբ։ Առաջին հերթին գնահատվում են կենսաբանական հիմնական 

ցուցանիշները (հասակը, քաշը, կատարողականը և այլն)։ Այնուհետև 

գնահատվում է երեխայի առողջական վիճակը: Հենց դրա համար է, որ բոլոր 

ապագա առաջին դասարանցիները դպրոցից առաջ բուժզննում են անցնում։ 

Առանձնահատուկ ուշադրություն է դարձվում լսողական և տեսողական 

համակարգերի աշխատանքին։ Բժշկի որոշակի ցուցումներով կարող է 

հետաձգվել երեխայի առաջին դասարան գնալը։ 

Ֆիզիկական պատրաստվածությունը ներառում է նաև ինքնասպասարկման 

հմտություններ: Երեխան, ով պատրաստ է դպրոց գնալ, պետք է կարողանա 

կապել իր կոշիկի կապերը, փոխել հագուստը, լվանալ ձեռքերը, օգտվել 

զուգարանից, օգտագործել պատառաքաղ, միջավայրը կարգի բերել, ինչպես նաև 

իր հիգիենան ու կոկիկությունը ապահովել:Կարևոր է ունենալ ձեռքերի նուրբ 

շարժողական հմտությունների՝ մանր մոտորիկայի զարգացման բավարար 

մակարդակ։ Երեխան պետք է կարողանա մատիտ և գրիչ պահել իր ձեռքում, 

աշխատել մանր առարկաներով, համեմատաբար ուղիղ գծեր գծել և այլն։ 

Կարևոր է երեխայի նյարդային համակարգի նորմալ, տարիքին 

համապատասխան վիճակը. նրա գրգռվածության, ուժի և շարժունակության 

աստիճանը (նյարդային գործունեության խանգարումները հանգեցնում են 

երեխայի արագ հոգնածության և բացասաբար են անդրադառնում ինչպես 

ակադեմիական աշխատանքի, այնպես էլ աշակերտի վերաբերմունքի վրա): 

Գնահատվում է նաև շարժումների ընդհանուր համակարգումը վազքի, 

ցատկելու, կքանստելու և նման գործողություններ կատարելու ընթացքը, 

հավասարակշռությունը պահելը և տարածական կողմնորոշումը ։ 

Ֆիզիկական պատրաստվածությունը թույլ է տալիս երեխային արագ հարմարվել 

նոր պայմաններին: Դրա համար կարևոր է, որ ծնողները մանուկ հասակից նրան 

ընտելացնեն ռեժիմին, սեր սերմանեն սպորտի և ակտիվ ապրելակերպի 

նկատմամբ։ 6 տարեկան երեխայի անձի առանձնահատկությունները լրացուցիչ  

դժվարություններ են առաջացնում ուսման գործընթացում։ Ուսման 

խնդիրներին համապատասխանող ճանաչողական դրդապատճառները դեռ 

անկայուն և իրավիճակային են, դրա համար էլ դասերի ժամանակ երեխաների 

մեծամասնության մոտ այն դրդապատճառները դրսևորվում և պահպանվում են 

ուսուցչի ջանքերի շնորհիվ։ Բարձր ինքնագնահատականը շատ երեխաների մոտ 

հանգեցնում է նրան, որ նրանք դժվարանում են հասկանալ մանկավարժական 

գնահատման չափանիշները։ Իրենց ուսումնական գործունեության 

գնահատականը նրանք համարում են ամբողջ անձի գնահատական։ 

Բացասական գնահատականները, դիտողությունները նրանց մոտ առաջացնում 

են տագնապայնություն, անհարմարության վիճակ, ինչի հետևանքով 

աշակերտներից շատերը դառնում են պասիվ։ Երեխայի հուզական վիճակից 

կախված վարքի անկայունությունը դժվարացնում է ինչպես մանկավարժի հետ 

հարաբերությունները, այնպես էլ դասի ժամանակ երեխաների կոլեկտիվ 

աշխատանքը։ Հոգեբանական պատրաստվածությունը դպրոցին բարդ 

կազմավորում է, որը պահանջում է դրդապատճառային, ինտելեկտուալ, 

կամային ոլորտների  զարգացման բարձր մակարդակ։ Սովորաբար 

առանձնացնում են հոգեբանական պատրաստվածության երկու ասպեկտներ՝ 

անձնային և ինտելեկտուալ։ Երկուսն էլ կարևոր են ինչպես ուսումնական 

գործունեության հաջող ընթացքի, այնպես էլ նոր պայմաններին արագ 

հարմարման համար  [ 7,8,9]։ 

Կարճ անդրադարձ կատարենք երեխայի ֆիզիկական պատրաստվածությանը: 

7 տարեկան երեխայի ֆիզիկական զարգացումն այն փուլում է, որ նրա 

հենաշարժական համակարգը, սրտանոթային, էնդոկրին և նյարդային 

համակարգերը ենթարկվում են սրընթաց փոփոխությունների։ Մարմինը դեռ 

պատրաստ չէ երկար ստատիկ կեցվածքների։ Առաջին դասարանցու համար 

շատ դժվար է անշարժ նստել, թիկունքի անբավարար զարգացած մկանները չեն 

կարող մեջքը պահել ուղիղ, հարթ դիրքում ինտենսիվ նստակյաց աշխատանքի 

ժամանակ։ Այս տարիքում կրծքավանդակի և ողնաշարի ոսկրացումն ու 

ձևավորումը դեռ ավարտված չէ, հետևաբար, ոչ ճիշտ կեցվածքը, ծանր 

պայուսակը մի ձեռքով կրելը կարող է աննկատելիորեն հանգեցնել լուրջ 

հետևանքների։ 

Երեխայի համար շատ դժվար է գրել, քանի որ նրա ձեռքը նույնպես պատրաստ 

չէ փոքր բարդ շարժումներ կատարելու համար, ուստի գրելիս ձեռքը ցավում է։ 

Բացի այդ, ջանասիրաբար դուրս փորձելով գրել տառերը, սկսնակ աշակերտը 

ակամա պահում է շունչը, ինչը հանգեցնում է թթվածնային քաղցի։ Այս տարիքի 

երեխայի լսողությունը նույնպես զարգացման փուլում է, ուստի առաջին 

դասարանցին կարող է պարզապես չլսել ուսուցչին: Շատ ծնողներ և ուսուցիչներ 

հակված են թերագնահատել առաջին դասարանցիների ֆիզիոլոգիական 

հարմարվողականության շրջանի բարդությունը: Բժշկական դիտարկումների 

համաձայն՝ որոշ երեխաներ նիհարում են առաջին եռամսյակի վերջում, շատերի 

մոտ զարկերակային ճնշումը նվազում է (որը հոգնածության նշան է), ոմանց 

մոտ՝ զգալի աճ (գերաշխատանքի նշան): Զարմանալի չէ, որ առաջին 

եռամսյակում շատ առաջին դասարանցիներ բողոքում են գլխացավերից, 

հոգնածությունից [10] : 

Եզրակացություն 

 

Այսպիսով, դպրոցին պատրաստությունը երեխայի մտավոր զարգացման 

անհրաժեշտ և բավարար մակարդակն է՝ հասակակիցների խմբում սովորելու 

պայմաններում դպրոցական ծրագրի յուրացման համար։ Հոգեբանական 

պատրաստվածությունը երեխայի մոտ ձևավորվում է նախադպրոցական 

մանկության ընթացքում և իրենից ներկայացնում է բարդ կառուցվածքային 

ձևավորում՝ ներառյալ ինտելեկտուալ, սոցիալ-անձնական, մոտիվացիոն և 

հուզակամային պատրաստվածությունը: 

Հաջող ուսման համար երեխային անհրաժեշտ է ոչ միայն մտավոր, 

հուզակամային ոլորտների պատրաստվածություն, այլև առաջին հերթին, 

երեխայի ֆիզիկական պատրաստվածությունը դպրոցին: Կյանքի ձևի 

փոփոխությունը, հին սովորությունների փոփոխությունը, մտավոր նոր 

գործունեության ներմուծումը ուսուցչի և հասակակիցների հետ նոր 

հարաբերությունների հաստատումը նյարդային համակարգի և մարմնի այլ 

ֆունկցիոնալ համակարգերի վրա զգալի սթրեսի գործոններ են, որոնք ազդում 

են երեխայի ընդհանուր և նյարդային վիճակի վրա:  

